


Assalamualaikum dan Salam Sejahtera,

Alhamdulillah, keluaran pertama majalah Dimensi Koop bil.81 berjaya diterbitkan. Setinggi-tinggi 
penghargaan dan terima kasih saya ucapkan kepada seluruh pasukan editorial yang telah bertungkus-
lumus dalam memastikan kandungan majalah ini kekal relevan, bermutu dan bermanfaat buat seluruh 
warga koperasi. Usaha berterusan dalam mengangkat isu semasa dan memperkaya ilmu koperasi 
perlu diperhebatkan lagi agar gerakan koperasi di Malaysia kekal unggul.

Dalam landskap koperasi yang semakin kompetitif, AI bukan lagi satu pilihan, tetapi satu keperluan 
untuk terus relevan dan berkembang. 

AI kini bertindak sebagai pemacu 
transformasi menyeluruh yang mampu 

meningkatkan kecekapan operasi, 
mempercepat proses kerja, dan membantu 

membuat keputusan berdasarkan data 
yang lebih tepat. 

Dengan penggunaan AI, koperasi boleh mengurus sumber dengan lebih baik, memahami 
keperluan ahli dengan lebih mendalam, serta bertindak lebih pantas dalam menyesuaikan diri 
dengan perubahan pasaran. Pendek kata, AI membantu koperasi bergerak lebih maju dan bersedia 
menghadapi cabaran masa depan.

Justeru, Majalah Dimensi Koop kali ini memberi penumpuan terhadap fenomena yang 
kian menjadi arus perdana dalam pelbagai sektor Kecerdasan Buatan (AI). Antara 
artikel menarik yang dikongsikan termasuklah “Transformasi Digital dalam Pelaporan 

Kewangan Koperasi: Peranan Blockchain dan AI” yang mengupas bagaimana AI 
mampu membantu koperasi mengenali tingkah laku pengguna, menyusun 

kempen pemasaran yang lebih bersasar, serta meningkatkan kadar 
capaian dan interaksi pelanggan secara digital. Selain itu, artikel bertajuk 
“Kecerdasan Buatan (AI) Untuk Pemasaran Digital Yang Berkesan” pula 
mengetengahkan bagaimana teknologi ini bukan sahaja menjadikan 
proses pelaporan lebih cepat dan tepat, malah memperkukuh integriti 
serta kepercayaan terhadap pengurusan kewangan koperasi. Beberapa 
artikel lain yang menarik turut diselitkan untuk memberi inspirasi 
kepada koperasi di seluruh negara untuk berani mencuba idea-idea 

baharu dan terus kekal berdaya saing dalam dunia yang 
semakin pesat berubah.

Akhir kata, teruskan menyokong Dimensi Koop 
sebagai platform ilmu dan inspirasi untuk gerakan 

koperasi di Malaysia.

Sekian, terima kasih.

Mohd Zaib bin Mat Yunus

Ketua EditorKetua EditorKetua Editor

